
Cumprà aczias 
per 85 milliuns

DaD anDreas CaDonau

■ Il chantun Grischuna ha pajà 85,6
milliuns francs per cumprar la cum-
part da las aczias da Repower en pos-
sess da la Alpiq SA. Quella transac -
ziun cha chaschunà discussiun ier en
il cussegl grond. La critica envers la
transacziun da las aczias da la Repower
SA en possess da la Alpig SA tar il chan-
tun Grischun e tar la Axpo SA ha il de-
putà Rudolf Kunz (pld Cuira) articulà.
El ha discurrì ier avant il cussegl grond
dad ina fatschenta intransparenta da la
regenza grischuna. El ha exprimì resalvas
fundamentalas da la fracziun da la pld
vers ina participaziun da majoritad dal
chantun tar ina interpresa. Rudolf Kunz
ha explitgà dad esser surstà che la regenza
haja communitgà la summa investada
per cumprar las aczias gist il di nua la dis-
cussiun davart quella fatschenta saja pla-
nisada en il cussegl grond. En vista da las
ristgas dad’ina tala fatschenta per il paja-
taglia grischun fiss, tenor sia opiniun, stà
opportun da communitgar da bial’en -
tschatta la summa d’investiziun. La
fracziun da la pld ha lantschà la debatta
davart la fatschenta cun ina damonda
parlamentara davart ina fatschenta enco-
nuschenta dapi il december da l’onn pas-
sà. 

Betg d’astgà informà
Defendì la cumpra da las aczias ha il cus-
seglier guvernativ Mario Cavigelli. El ha
fatg valair prescripziuns legalas dal dretg
da la buorsa e cunvegnas cun la Axpo SA
e la Alpiq SA che hajan impedì la com-
municaziun davart la summa da cumpra.
La fatschenta saja stada definitivamain
legalisada la fin mars 2013. La regenza
saja sa decidida sapientivamain dad’in-
formar deputadas e deputads a moda di-
recta durant la sesiun. Vinavant ha Ma-
rio Cavigelli menziunà la natira interme-
diara da la fatschenta. El ha ditg ch’il
chantun na veglì betg mantener a lunga
vista la cumpart da las aczias da la Repo-
wer cumpradas da la Alpiq SA. Ins vegli
tschertgar in cumprader per ina part da
quellas aczias ed uschia descargar il chan-
tun da la maioritad da las aczias tar Re-
power. Ins veglia era stgaffir la pussaivla-
dad da cumprar aczias per vischnancas

grischunas interessadas. Il schef dal de-
partement da construcziun, traffic e fo-
restalesser ha puntuà vers deputadas e
deputads la muntad da la Repower per il
chantun grischun. Quella muntad haja
intimà la regenza grischuna dad entrar en
l’offerta da la Alpiq SA cuminavlamain
cun la Axpo SA per uschia impedir che
las aczias vegnien en maun dad inves turs
nunenconuschents che na sajan pront
per ina strategia a favur dals interess dal
chantun.

Sustegn da la pcd e la ps
La fatschenta ha chattà il sustegn avant
il cussegl grond da divers exponents da
la pcd ed era da la vart da la ps. Renvià
la critica da la pld ha il deputà Marcus
Caduff (pcd Lumnezia). Tenor sias expli-
caziuns èn fatschentas dad aczias diffici-
las e na lubeschan betg informaziuns de-
tagliadas avant che la fatschenta saja sut
tetg. Sustegn per la fatschenta e per l’agir
da la regenza e vegnida stipulada da la
vart sanestra dal cussegl grond. Il deputà
Jon Pult (ps) ha fatg attend che las inter-
presas d’energia en Svizra sajan per al-
main 80 pertschien en possess da la pu-
blicitad. En vista da quai fatg saja la cri-
tica da la fracziun da la pld pertutgant
l’engaschi dal chantun en quella fat-
schenta na betg chapaivla. Plirs votums
han menziunà la strategia d’energia sti-
pulada dal cussegl grond che lubeschì sa-
pientivamain la regenza dad exequir en
atgna cumpetenza talas fatschentas ed
era dad aquistar ina maioritad da las aczi-
as tar ina interpresa d’energia. Sustegn ha
la fatschenta er chattà tar la cumissiun da
gestiun dal cussegl grond sco quei che la
presidenta da quai gremi, Tina Gart-
mann (ps) ha fatg a savair. Cuntentar las
resalvas da la fracziun da la pld han las
explicaziuns da Mario Cavigelli na betg
pudì. Rudolf Kunz ha anc ina giada pun-
tua la risca incalculabla per il pajataglia
dad investar 85, 6 milliuns francs per in
pachet d’aczias. El ha ditg ch’ì na saja in-
summa betg segir ch’il chantun possia in-
cassar quella summa cun vender il pachet
d’aczias pli tard, saja quai ad in investur
ni era parzialmein a las vischnancas. 
La cumpra dad aczias da la Repower en-
tras il chantun Grischun vegn valetada a
moda fitg differenta.

Orientaziun en atmosfera detg calma 
Sesida da la fracziun rumantscha

■ (anr/fa) Cusseglier guvernativ Martin
Jäger ha orientà a la fracziun ruman -
tscha dal cussegl grond davart la situa-
ziun dals meds d’instrucziun. Diversas
dumondas ha fatg il president Jon Do-
menic Parolini. En vista a la discussiun
actuala davart ils meds d’instrucziun en rg
u en ils idioms ha envidà la fracziun ru-
mantscha dal cussegl grond mardi saira il
cusseglier guvernativ Martin Jäger. El ha
orientà davart la situaziun actuala da
quests meds. «Sco quai ch’el ha infurmà è
il chantun londervi ad’edir il med d’in-
strucziun en rg per la novavla classa. Quai
pareva a nus bun, uschia han quellas re-
giuns e vischnancas ch’èn restadas tar il rg
era ils meds d’instrucziun necessaris», di
il president da la fracziun Jon Domenic Pa-
rolini. Uss è l’uffizi londervi ad edir ils
meds per la matematica en ils idioms. Jä-
ger ha ditg ch’i saja difficil da chattar per-
sunas qualifitgadas per translatar. «Mia
proposta d’incumbensar era al servezzan
da traducziun chantunal da translatar
meds d’instrucziun nun è sco ch’el ha ditg
uschè simpla a realisar causa ch’i dovria

dagog versà che la lingua correspundia al
savair dals uffants.» 

var sco dumandà da la magistraglia ladi-
na il med d’instrucziun Arch dals custabs

s en Engiadina e
furmà ch’ins stu-
ment, sch’ins ve-
meds d’instruc -
a ils meds d’in-

strucziun en rg u actualisar e modernisar
ils differents meds d’instrucziun idioma-
tics existents. Quai ha fatg star stut al
president da la fracziun rumantscha:
«Jau hai ditg che sch’ins haja impundì
uschè bleras finanzas per meds d’instruc-
ziun attractivs en rg, alura stuessi bain

esser pussaivel da prender quels meds en
rg ed als adattar en ils idioms.» Jäger ha
infurmà ch’il model da coexistenza ve -
gnia integrà en il plan d’instrucziun 21,
per il qual la procedura da consultaziun
en la Svizra tudestga ed en Grischun ent-
schaiva il mais zercladur. «Per instruir il
model da coexistenza èsi sco ch’el ha ditg
necessari da scolar la magistraglia, per-
quai èsi uss da guardar da na perder temp
e preparar pass per pass tut quai ch’igl è
pussaivel», è l’opiniun da Jon Domenic
Parolini. La magistraglia en Surselva ed
Engiadina preparan uss las glistas nua
ch’els inditgeschan tgenins meds d’in-
strucziun idiomatics ch’els duvrassan.
«Cur che tut quels puncts èn sclerids
vegnan ins a guardar co als finanziar», di
el, «la finamira è da stampar varsaquants
meds d’instrucziun attractivs era en ils
idioms.» Auter che avant dus onns, cur
che la fracziun rumantscha aveva debattà
davart rg u idiom en scola, era questa se-
sida serrada pels meds da massa pli quie-
ta: «L’atmosfera era calma, ils preschents
aderents tant da l’idiom sco era dal rg sco
lingua d’alfabetisaziun han tadlà e s’han
laschads orientar dal cusseglier guverna-
tiv davart la material cumplexa meds
d’instrucziun», concluda Jon Domenic
Parolini. 

